
	Ուսումնասիրելով Ձեր 21․08.2023թ. N ՆՄ/ԱՄ-2/20807-2023 գրությամբ ներկայացված «Հայաստանի Հանրապետության 2023 թվականի պետական բյուջեում վերաբաշխում և լրացում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու և աշխատանքի և սոցիալական հարցերի նախարարությանը գումար հատկացնելու մասին» ՀՀ կառավարության որոշման նախագիծը՝ (այսուհետ՝ Նախագիծ) հայտնում ենք հետևյալը.
	







	Նախագծով առաջարկվում է ՀՀ պետական բյուջեից (ՀՀ կառավարության պահուստային ֆոնդից) 224,201.0 հազ․դրամ հատկացնել 2022թ․ դեկտեմբերի 12-ից Լաչինի միջանցքի արգելափակման հետևանքով Հայաստանի Հանրապետությունում Լեռնային Ղարաբաղի քաղաքացիներին ժամանակավոր հյուրընկալող կացության կազմակերպման ծառայություններ իրականացնող իրավաբանական անձանց և անհատ ձեռնարկատերերին 2023թ. հունիս-օգոստոս ամիսների համար ծախսերի փոխհատուցման սոցիալական աջակցության տրամադրման նպատակով։ 
	

	Նախագծի հիմնավորմամբ՝ ՀՀ Սյունիքի մարզպետարանի աշխատակազմից և Երևանի քաղաքապետարանից ստացված տեղեկատվության համաձայն հունիս ամսին 533 Լեռնային Ղարաբաղի բնակիչ (ընդհանուր՝ 6440 գիշերակաց), իսկ հուլիս ամսին՝ 297 Լեռնային Ղարաբաղի բնակիչ (ընդհանուր՝ 5892 գիշերակաց) իրենց կացությունն է ապահովել հյուրանոցներում: Ըստ նախնական կանխատեսման, օգոստոս ամսին նախատեսվում է իրականացնել նույնքան փոխհատուցում, որքան 2023թ․-ի հուլիս ամսվա համար, որի արդյունքում հունիս-օգոստոս ամիսների համար ՀՀ պետական բյուջեից կպահանջվի լրացուցիչ 224,201.0 հազ․ ՀՀ դրամ գումար (79,589.0+72,306.0+72,306.0):
ՀՀ կառավարության 27․07․2023թ․ N 1287-Լ որոշման 2-րդ կետով հանձնարարվել է ՀՀ Սյունիքի մարզպետին և առաջարկվել Երևանի քաղաքապետին՝ ՀՀ աշխատանքի և սոցիալական հարցերի նախարարությանը տրամադրել ՀՀ-ում ԼՂ-ի բնակիչներին ժամանակավոր հյուրընկալող կացության կազմակերպման ծառայություններ իրականացնող իրավաբանական անձանց և անհատ ձեռնարկատերերի ցանկը, ինչպես նաև հյուրընկալվողների ցուցակը՝ համաձայն N 1 ձևի, հունիս, հուլիս ամիսների համար որոշումն ուժի մեջ մտնելուց հետո հինգ աշխատանքային օրվա ընթացքում, իսկ օգոստոս ամսվա համար՝ մինչև 2023 թվականի սեպտեմբերի 10-ը ներառյալ։
	

	      Այս կապակցությամբ հայտնում ենք, որ վերը նշված հունիս և հուլիս ամիսների ծախսերի փոխհատուցման գումարների գծով առարկություններ չունենք, սակայն առաջարկում ենք օգոստոս ամսվա համար փոխհատուցման ենթակա գումարների հաշվարկմանն ու վճարմանն անդրադառնալ 2023 թվականի սեպտեմբերի 10-ից հետո՝ համապատասխան մարմինների կողմից փաստացի ներկայացված ճշգրիտ տվյալների հիման վրա:
	Ընդունվել է ի գիտություն, օգոստոս ամսվա տվյալները ստացվել են, նախագիծը խմբագրվել է:

	Միաժամանակ, հաշվի առնելով ՀՀ կառավարության պահուստային ֆոնդում առկա մնացորդի՝ արդեն իսկ առկա պարտավորություններով ամբողջությամբ ծանրաբեռնված լինելու հանգամանքը, ՀՀ կառավարության պահուստային ֆոնդից ներկա փուլում լրացուցիչ հատկացումների իրականացումը գտնում ենք ոչ իրատեսական և հաշվի առնելով վերոհիշյալ ծախսերի առանձնահատկությունները, առաջարկում ենք, որպես բարձրացված հարցի ֆինանսավորման աղբյուր դիտարկել 2023 թվականի պետական բյուջեով ՀՀ աշխատանքի և սոցիալական հարցերի նախարարությանը հատկացված ընդհանուր ռեսուրսները։
	Ընդունվել է ի գիտություն և խմբագրված նախագծով առաջարկվում է ֆինանսական միջոցների նվազեցումը իրականացնել պետական բյուջեով նախարարությանը հատկացված ֆինանսական միջոցների շրջանակում:

	Միաժամանակ տեղեկացնում ենք, որ ներկայումս աշխատանքներ են տարվում ՀՀ պետական բյուջեի 2023թ առաջին կիսամյակի կատարողականի արդյունքներով ՀՀ պետական մարմինների մոտ բյուջետային ծախսերի գծով առաջացած տնտեսումները օրենսդրությամբ սահմանված կարգով ՀՀ պետական բյուջե վերադարձնելու ուղղությամբ, ինչը հնարավորություն կտա համալրել ՀՀ կառավարության պահուստային ֆոնդը:
	Ընդունվել է ի գիտություն:



